ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 274-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.ՀՀ էկոնոմիկայի նախարարություն
	05.10.2023թ.

	
	N 01/18484-2023

	Նախագծի 7-րդ և 8-րդ ենթակետերով սահմանվում են ավիացիոն անվտանգության աշխատանքների որակի հսկողության միջոցառումների աուդիտի վերաբերյալ հաշվետվություն կազմելու, ներկայացնելու և ուսումնասիրելու ժամկետներ։
Հարկ է նկատել, որ գործող որոշման 40-րդ կետում սահմանված են հաշվետվություն կազմելու և ներկայացնելու ավելի կարճ ժամկետներ, քան առաջարկվում է Նախագծով, մինչդեռ Նախագծի հիմնավորմամբ ներկայացված չէ նշյալ ժամկետները երկարացնելու անհրաժեշտության վերաբերյալ որևէ փաստարկ կամ հիմնավորում։
Այս համատեքստում, կարևորելով ավիացիոն ոլորտի անվտանգության ապահովման խնդիրը և հաշվի առնելով այն հանգամանքը, որ գործող որոշման բովանդակության համաձայն՝ անցկացված աուդիտի արդյունքներով հայտնաբերված թերությունների վերացման գործընթացը սկսվում է համապատասխան հաշվետվությունը ամփոփելուց հետո, առաջարկում ենք քննարկել ավիացիոն անվտանգության միջոցառումների մասին հաշվետվություն ներկայացնելու և ուսումնասիրելու համար ավելի կարճ ժամկետներ սահմանելու նպատակահարմարության հարցը։
	Ընդունվել է։ 

	2. ՀՀ ֆինանսների նախարարություն
	02.10.2023թ.

	
	N 01/9-1/19099-2023

	Որոշման նախագծի վերաբերյալ առարկություններ չկան։ 
	Ընդունվել է ի գիտություն:

	3. ՀՀ պետական եկամուտների կոմիտե
	20.09.2023թ.

	
	N 01/3-4/56873-2023

	Որոշման նախագծի վերաբերյալ առաջարկություններ չկան։
	 

	4. ՀՀ ազգային անվտանգության ծառայություն
	22.09.2023թ.

	
	N 11/1433

	Որոշման նախագծի վերաբերյալ առաջարկություններ չկան։
	 

	5. ՀՀ ներքին գործերի նախարարություն
	20.09.2023թ.

	
	N 43/21/113700-23

	Որոշման նախագծի վերաբերյալ առարկություններ և առաջարկություններ չկան:
	 

	6. ՀՀ արդարադատության նախարարություն
	20.11.2023թ.

	
	N /27.0.01/49168-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ 
1. «Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման Նախագծի (այսուհետ՝ Նախագիծ) նախաբանից անհրաժեշտ է հանել «Ավիացիայի մասին» օրենքի 52-րդ հոդվածի 4-րդ մասի հղումը՝ նկատի ունենալով, որ նշված դրույթը լիազորող նորմ է հանդիսանում Հայաստանի Հանրապետության կառավարության 2017 թվականի մարտի 16-ի N 274-Ն որոշման (այսուհետ՝ Որոշում) ընդունման համար, մինչդեռ, Նախագծով նախատեսվում է Որոշման մեջ միայն փոփոխություններ և լրացումներ կատարել: 
Միաժամանակ, Նախագծի նախաբանից առաջարկում ենք հանել նաև Հայաստանի Հանրապետության տարածքային կառավարման և ենթակառուցվածքների նախարարի 2020 թվականի հունիսի 10-ի թիվ 37-Լ հրամանով հաստատված հավելվածի 23-րդ կետի հղումը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հարկ ենք համարում նշել նաև, որ Հայաստանի Հանրապետության կառավարության 2017 թվականի մարտի 16-ի N 274-Ն որոշման (այսուհետ՝ Որոշում) նախաբանում որպես լիազորող նորմ նշված է «Ավիացիայի մասին» օրենքի 52-րդ հոդվածի 2-րդ մասը, որը չի ներառում Սահմանադրության 6-րդ հոդվածի 2-րդ մասով սահմանված լիազորող նորմեր, այլ սահմանվում են քաղաքացիական ավիացիայի ավիացիոն անվտանգությունն ապահովելու վերաբերյալ ընդհանուր դրույթներ: Ելնելով վերոգրյալից, առաջարկում ենք Նախագծի շրջանակներում Որոշման նախաբանում ևս կատարել համապատասխան փոփոխություն՝ նշելով «Ավիացիայի մասին» օրենքի այն դրույթը, որով Հայաստանի Հանրապետության կառավարությունը լիազորվում է հաստատել քաղաքացիական ավիացիայի ավիացիոն անվտանգության որակի հսկողության ազգային ծրագիրը:
2. Նախագծի 1-ին կետում առաջարկում ենք «լրացումները և փոփոխությունները» բառերը փոխարինել «փոփոխությունները և լրացումները» բառերով՝ համապատասխանեցնելով Նախագծի վերնագրին:
3. Նախագծի 1-ին կետի 1-ին ենթակետում «Կոմիտե» բառն անհրաժեշտ է փոխարինել «կոմիտեն» բառով: 
4. Նախագծի 1-ին կետի 2-րդ ենթակետում «9.1-րդ» բառերն առաջարկում ենք փոխարինել «9.1-ին» բառերով: Նախագծի նշված դրույթի համաձայն նախատեսվում է Որոշման հավելվածի (այսուհետ՝ Հավելված) 9.1-ին կետում «որակի հսկողության մասնագետները պետք է համապատասխանեն «Քաղաքացիական ծառայության մասին» բառերը փոխարինել «գլխավոր մասնագետ-տեսուչները պետք է համապատասխանեն «Հանրային ծառայության մասին»» բառերով: Արդյունքում Հավելվածի 9.1-ին կետը կշարադրվի հետևյալ խմբագրությամբ.
«9.1. Կոմիտեի ավիացիոն անվտանգության ստորաբաժանման գլխավոր մասնագետ-տեսուչները պետք է համապատասխանեն «Հանրային ծառայության մասին» Հայաստանի Հանրապետության օրենքով սահմանված կրթության և աշխատանքային ստաժի չափանիշներին (…)»:
Այս առումով հարկ է նշել, որ «Հանրային ծառայության մասին» օրենքին կատարվող հղումն անհասկանալի է, քանի որ «Հանրային ծառայության մասին» օրենքով կրթության և աշխատանքային ստաժի կոնկրետ չափանիշներ սահմանված չեն: Ուստի, հաշվի առնելով նշվածը, անհրաժեշտ է վերանայել և խմբագրել Նախագծի 1-ին կետի 2-րդ ենթակետով առաջարկվող փոփոխությունը:
5. Առաջարկում ենք Նախագծի 1-ին կետի 5-րդ և 6-րդ ենթակետերը միավորել՝ նկատի ունենալով, որ երկու դեպքում էլ նախատեսվում է նույնաբովանդակ փոփոխություն  կատարել:
6. Նախագծի 1-ին կետի 7-րդ ենթակետի համաձայն՝ Հավելվածի 40-րդ կետը նախատեսվում է շարադրել հետևյալ խմբագրությամբ.
«40. Հաշվետվությունը կազմվում և ներկայացվում է Կոմիտեի նախագահին Կոմիտեի ավիացիոն անվտանգության ստորաբաժանման կողմից, աուդիտի, ուսումնասիրության և (կամ) տեսչական գործառույթի ավարտից հետո՝ ոչ ուշ քան 15 (տասնհինգ) աշխատանքային օրվա ընթացքում: Կոմիտեի նախագահի մոտ հաշվետվության քննարկումից հետո այն համապատասխան գրությամբ ուղարկվում է կազմակերպությանը։»։
Նշված կետում առաջարկում ենք հստակեցնել, թե խոսքը կոնկրետ ո՞ր հաշվետվության մասին է՝ նկատի ունենալով, որ Հավելվածի 37-38-րդ կետերում նկարագրված են երկու տեսակի հաշվետվություններ՝ անցկացված աուդիտի վերաբերյալ տեսուչների կողմից պատրաստված հաշվետվություն և Կոմիտեի կողմից ներկայացվող տարեկան հաշվետվություն:  
Միաժամանակ, Հավելվածի՝ նոր խմբագրությամբ շարադրվող 40-րդ կետում անհրաժեշտ է ապահովել շաղկապների կիրառման կանոնները, մասնավորապես, եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
7. Նախագծի 1-ին կետի 7-րդ ենթակետով լրացվող Հավելվածի 40.1-ին կետում «իրենց» բառն առաջարկում ենք փոխարինել «իր» բառով՝ նկատի ունենալով, որ նշված դրույթում «կազմակերպություն» բառը կիրառվում է եզակի թվով:
8. Նախագծի 1-ին կետի 7-րդ ենթակետով լրացվող Հավելվածի 40.2-րդ կետի համաձայն՝
«40.2. Կոմիտեի նախագահի մոտ 40.1-ին կետում ներկայացված հաշվետվության քննարկումից հետո, քննարկման արդյունքների մասին եզրակացությունը համապատասխան գրությամբ ուղարկվում է կազմակերպությանը՝ թերությունների վերացման նպատակով ուղղիչ գործողությունների պլանի կազմման և Կոմիտե ներկայացման համար։ Եզրակացության հիման վրա կազմակերպության կողմից 10 (տաս) աշխատանքային օրվա ընթացքում կազմվում է թերությունների վերացման ուղղիչ գործողությունների պլան և ներկայացվում է Կոմիտե։»։
 Նշված դրույթում անհրաժեշտ է «40.1-ին» բառերից առաջ լրացնել «սույն որոշման» բառերը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի: Բացի այդ, առաջարկում ենք հստակեցնել, թե ի՞նչ ժամկետում է ներկայացված հաշվետվությունը քննարկվելու Կոմիտեի նախագահի մոտ: Քննարկման ժամկետի վերաբերյալ նույն դիտարկումը վերաբերում է նաև նոր խմբագրությամբ շարադրվող 40-րդ կետին: 
Միաժամանակ, հարկ ենք համարում նշել նաև, որ գործող Որոշման հավելվածի 41.2-րդ կետի կարգավորումները ևս վերաբերում են ուղղիչ գործողությունների պլանի ներկայացմանը, որոնց համաձայն՝ եթե որակի հսկողության միջոցառումների արդյունքում հայտնաբերվում է Ազգային ծրագրի պահանջներին անհամապատասխանության փաստ, կոմիտեի կողմից առաջարկվում է տվյալ կազմակերպությանն անհապաղ վերացնել թերությունը կամ անհամապատասխանությունը, իսկ եթե հնարավոր չէ անհապաղ վերացնել թերությունը կամ անհամապատասխանությունը, ապա այդ դեպքում կոմիտեն առաջարկում է կազմակերպությանը ներկայացնելու թերությունների կամ անհամապատասխանությունների վերացման պլան-ժամանակացույց, իսկ մինչ թերությունների վերացումը կիրառել այլընտրանքային անվտանգության միջոցներ։
Ելնելով վերոգրյալից, հստակեցման կարիք ունի այն հարցը, թե արդյո՞ք Որոշման հավելվածի 41.2-րդ կետում նշված թերությունների կամ անհամապատասխանությունների վերացման պլան-ժամանակացույցը նույնն է, ինչ Նախագծով նախատեսվող 40.2-րդ կետում նշված թերությունների վերացման նպատակով ուղղիչ գործողությունների պլանը: Եթե այո, ապա անհրաժեշտ է վերանայել և շտկել նշված երկու կետերի միջև առկա անհամապատասխանությունները՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
9. Նախագծի 1-ին կետի 10-րդ ենթակետում անհրաժեշտ է «նախագահ» բառը փոխարինել «նախագահի» բառով:
	









1.Ընդունվել է։

















Ընդունվել է։


















Ընդունվել է։























2. Ընդունվել է։







3. Ընդունվել է։


4. Ընդունվել է։
































5. Ընդունվել է ի գիտություն։ Նախագծի 5-րդ և 6-րդ ենթակետերը խմբագրվել են՝ հստակեցվել են ներկայացվող հաշվետության տեսակները՝ հաշվի առնելով ներկայացված եզրակացության 6-րդ կետի առաջարկը։


6. Ընդունվել է։








































7. Ընդունվել է։







8. Ընդունվել է։
















































































9. Ընդունվել է։


	7. Հանրային քննարկում (www.e-draft.am)
	31/10/2023 - 15/11/2023

	Առաջարկություններ և դիտողություններ չկան:
	Ընդունվել է ի գիտություն։

	8. ՀՀ վարչապետի աշխատակազմի ֆինանսատնտեսագիտական վարչություն
	

	
	

	ԵԶՐԱԿԱՑՈՒԹՅՈՒՆ
[bookmark: _GoBack]«Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

       Նախագծի վերաբերյալ ունենք հետևյալ դիտարկումները.
1. Նախագծի 2.7 և 2.8 կետերով սահմանվում են ավիացիոն անվտանգության աշխատանքների որակի հսկողության միջոցառումների աուդիտի վերաբերյալ հաշվետվություն կազմելու, ներկայացնելու և ուսումնասիրելու ժամկետներ: Հարկ է նշել, որ գործող որոշման 40-րդ կետում սահմանված են հաշվետվություն կազմելու և ներկայացնելու ավելի կարճ ժամկետներ, քան առաջարկվում է Նախագծով: Սակայն Նախագծի հիմնավորմամբ ներկայացված չէ նշյալ ժամկետները երկարացնելու անհրաժեշտության վերաբերյալ որևէ փաստարկ կամ հիմնավորում:
2. ՀՀ արդարադատության նախարարության Պետական փորձագիտական եզրակացության 1-ին կետով արված դիտարկումն ընդունվել, սակայն չի արտացոլվել Նախագծում: Այդ մասով Նախագծի նախաբանն ունի խմբագրման կարիք:
	









1. Ընդունվել է։











2. Ընդունվել է։




ՔԱՂԱՔԱՑԻԱԿԱՆ ԱՎԻԱՑԻԱՅԻ 
ԿՈՄԻՏԵԻ ՆԱԽԱԳԱՀ			  				ՄԻՀՐԱՆ ԽԱՉԱՏՐՅԱՆ
